ՏԵՂԵԿԱՆՔ
<<Ոռոգման նպատակով 2017 թվականին Սևանա լճից ջրառի մասին>> 

Հայաստանի Հանրապետության կառավարության որոշման նախագծի հիմնավորման վերաբերյալ
1. Անհրաժեշտությունը` <<Ոռոգման նպատակով 2017 թվականին Սևանա լճից ջրառի մասին>> Հայաստանի Հանրապետության կառավարության որոշման նախագծի ընդունումը պայմանավորված է Սևան-Հրազդան դերիվացիոն համակարգից սնվող ոռոգման համակարգերի իշխման տակ ընկած հողերի ոռոգման ջրապահովության դեֆիցիտը մասնակի մեղմելու/ջրապահովվածությունը բարձրացնելու անհրաժեշտությամբ: 
2. Ընթացիկ իրավիճակը և խնդիրները` Սևան-Հրազդան դերիվացիոն համակարգից սնվող ոռոգման համակարգերի իշխման տակ գտնվող ոռոգելի հողերից 2017թ. ոռոգման շրջանում, ս.թ մայիսի 02-ի դրությամբ ջրօգտագործողների կողմից ներկայացված ջրապահանջի համաձայն, պայմանագրային ոռոգվելիք հողատարածությունների մակերեսը կազմել է շուրջ 39 հազ հա, ոռոգման ջրի պահանջարկը համակարգերի գլխամասերում և Հրազդան գետի հունի լվացման նպատակով Աղբյուրակի ջրամբարից մինչև Երևանյան լիճը գետի հունով բացթողնվող ջրի ծավալը կկազմի 531 մլն մ3: 

Տարիների փորձը ցույց է տալիս, որ լճից, 170 մլն մ3 ծավալով ջրբացթողնման դեպքում ոռոգման ջրի դեֆիցիտը լրացնելու համար անհրաժեշտ է լինում Մխչյանի, Ռանչպարի, ինչպես նաև ոռոգման համակարգի իշխման տակ գտնվող հողատարածքները սնող պոմպակայաններով մեխանիկական լրացուցիչ ջրարտադրություն իրականացնել՝ ինչը բերում է  բյուջեով չնախատեսված նոր ֆինանսական պարտավորություններ ոռոգման ջրամատակարարման կազմակերպությունների համար: 


Բացի նշվածից լճից ոռոգման նպատակով բաց թողնվող ջրի և ջրամատակարարման համակարգի նկատմամբ այլընտրանք չունի Սևան-Հրազդան դերիվացիոն համակարգից սնվող ոռոգման ջրանցքների իշխման տակ ընկած ՀՀ  Կոտայքի և Արագածոտնի մարզերի բարձրադիր գոտիների շուրջ 10 հազ. հա հողատարածքների ոռոգումը, ինչը Օրենքով սահմանված մինչև 170 մլն մ3 ծավալներով բացթողումների դեպքում թերոռոգվում է: 
3. Տվյալ բնագավառում իրականացվող քաղաքականությունը` Նշված ծավալի ջրի պահանջարկը նախատեսվում է Սևան-Հրազդան ոռոգման համակարգից ապահովել Հրազդան գետից և Մարմարիկի ջրամբարից 155 մլն մ3, Ազատի ջրամբարից 60 մլն մ3 (կանխատեսվող լցվածություն՝ 70 մլն մ3, Ազատ գետի ջրատվություն՝ 20 մլն մ3, Ազատի քառաստիճան պոմպակայան և Դվինի ջրանցք՝ 20 մլն մ3 և մեռյալ ծավալ՝ 10 մլն մ3), Ապարանի ջրամբարից 15 մլն մ3 (կանխատեսվող լցվածություն՝ 45 մլն մ3, Քասախի ոռոգման համակարգ՝ 20 մլն մ3 և մեռյալ ծավալ՝ 10 մլն մ3) ջրաքանակներով:
3. Կարգավորման նպատակը և բնույթը` ջրային օբյեկտներից հնարավոր ջրառի տարբերության չափով պահանջարկի բավարարում:
4. Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է ՀՀ էներգետիկ ենթակառուցվածքների և բնական պաշարների  նախարարության ջրային տնտեսության պետական կոմիտեի աշխատակազմի կողմից: 

5. Ակնկալվող արդյունքը` Ոռոգելի հողերին մատակարարվող ոռոգման ջրի դեֆիցիտի մեղմում՝ Սևանա լճի ակտիվ ջրատվության չափաքանակի շրջանակում:
ՀՀ էներգետիկ ենթակառուցվածքների և բնական պաշարների նախարարության
ջրային տնտեսության պետական կոմիտե
